
Camau gweithredu’r cyfarfod 
 
 
 

Teitl y cyfarfod: Grŵp Rhywogaethau Estron Goresgynnol Partneriaeth 
Bioamrywiaeth Cymru 

Dyddiad y 
cyfarfod: 

16 Hydref 2024 Lleoliad:  MS Teams  

Amser y cyfarfod: 10am – 12.30pm 

Yn bresennol:  Llywodraeth Cymru: Leasa Fielding (Cadeirydd), Alison Smith 
Partneriaeth Bioamrywiaeth Cymru: Michaela Scrivin 
(Ysgrifenyddiaeth) 
Eraill: Anna Holmes (Y Comisiwn Archwilio), Conor 
O’Donoghue (Ysgrifenyddiaeth Rhywogaethau Anfrodorol 
Prydain), Craig Shuttleworth (Prifysgol Bangor), Daniel Docking 
(Property Care Association), David Jermyn (Awdurdod Parc 
Cenedlaethol Bannau Brycheiniog), Debbie Murphy (Canolfan 
Gwyddorau'r Amgylchedd, Pysgodfeydd a Dyframaethu), Fergus 
O’Brien (Dŵr Cymru), Gareth Bowen (Cyngor Bwrdeistref Sirol 
Pen-y-bont ar Ogwr), Henry Richards (Cyfoeth Naturiol Cymru), 
Jennie Jones (Cyfoeth Naturiol Cymru), Laura Grant (Cyfoeth 
Naturiol Cymru), Matt Tebbutt (Pwyth mewn Pryd), Niall Moore 
(Ysgrifenyddiaeth Rhywogaethau Anfrodorol Prydain), Phil 
Stone (Canŵ Cymru), Sean Hathaway (Cyngor Abertawe), 
Theresa Kudelska (Cyfoeth Naturiol Cymru), Tomos Jones 
(Rhwydwaith Ecolegol Gwydn Cymru), Tom Powell (Dŵr Cymru) 

Ymddiheuriadau: Adam Rowe (Canolfan Cofnodi Bioamrywiaeth De-ddwyrain 
Cymru), Ben Rowson (Y Comisiwn Archwilio), Colin Russell 
(Bioamrywiaeth Gorllewin Cymru), Dawn Thomas 
(Ymddiriedolaeth Natur Gogledd Cymru), Gareth Holland-Jones 
(Rhwydwaith Ecolegol Gwydn Cymru), Holly Peek (Cyfoeth 
Naturiol Cymru), Ian Williams (Cymdeithas Awdurdodau Iechyd 
Porthladdoedd), Judith Oakley (Cyngor Abertawe), Louis 
Macdonald Ames (Sefydliad Gwy ac Wysg), Olaf Booy 
(Ysgrifenyddiaeth Rhywogaethau Anfrodorol Prydain) 

 
Prosiect Adfer Dalgylch Gwy Uchaf  
Property Care Association (PCA)  
Yr wybodaeth ddiweddaraf gan Rwydwaith Ecolegol Gwydn Cymru (WaREN) 
Yr wybodaeth ddiweddaraf gan yr Arolygiaeth Rhywogaethau Estron Goresgynnol 
Cylchlythyr Grŵp Rhywogaethau Estron Goresgynnol Partneriaeth Bioamrywiaeth 
Cymru 
Yr wybodaeth ddiweddaraf gan bartneriaid 
Unrhyw fater arall  

TROSOLWG O’R CAMAU GWEITHREDU 

Cam gweithredu Arweinydd Amserlen  Diweddariad 

Prosiect Adfer Dalgylch Gwy Uchaf  

1. Phil Stone i siarad â Henry am 
rywogaethau estron goresgynnol a 
phadlwyr.  

2. Fergus O’Brien i siarad â Henry 
am waith dalgylchoedd eraill ar 
rywogaethau estron goresgynnol.  

 

Phil Stone, Henry 
Richards, 
Fergus O'Brien, 
Henry Richards, 

 
 
 

 

Property Care Association (PCA)  

Dim camau gweithredu yn codi. 

 
 

 
 
 

 

Diweddariad WaREN 

Dim camau gweithredu yn codi. 

   

Diweddariad yr Arolygiaeth 
Rhywogaethau Estron 
Goresgynnol 

3. Phil i gasglu tystiolaeth ynghylch 
effaith barhaus pecynnau ‘Edrych, 
Golchi, Sychu’ gan Paddle UK fel 
ysgogiad i sicrhau cyllid. 

4. Leasa i anfon manylion cyswllt 
Ben Francis, Cydlynydd 
Cymdeithas Awdurdodau Iechyd 
Porthladdoedd (APHA) ar gyfer 
grwpiau gweithredu lleol, at Phil.  

 

Phil Stone 
 
 
 
Leasa Fielding  

  

 

 

 

 

Cyflawnwyd 

Cylchlythyr Grŵp Rhywogaethau 
Estron Goresgynnol Partneriaeth 
Bioamrywiaeth Cymru 

Dim camau gweithredu yn codi. 

  
 
 

 

Yr wybodaeth ddiweddaraf gan 
bartneriaid 

5. Dylai unrhyw bartner nad oedd 
wedi llwyddo i anfon ei wybodaeth 
ddiweddaraf at Michaela cyn y 
cyfarfod wneud hynny erbyn 15 
Tachwedd 2024. 

 

PAWB 

  

Unrhyw fusnes arall / Camau nesaf 

6. Michaela i drefnu’r cyfarfod nesaf 
ar gyfer 9 Ebrill 2025. 

 

Michaela 
 

 

 
 

 

Cyflawnwyd 

 

PWYNTIAU A CHAMAU ALLWEDDOL 

Croesawodd Leasa Fielding bawb i’r cyfarfod, a nodwyd yr ymddiheuriadau a ddaeth 
i law. Adolygwyd rhestr y camau gweithredu o’r cyfarfod diwethaf: 

 

mailto:phil.stone@canoewales.com
mailto:Henry.Richards@cyfoethnaturiolcymru.gov.uk
mailto:Henry.Richards@cyfoethnaturiolcymru.gov.uk
mailto:Fergus.Obrien@dwrcymru.com
mailto:Henry.Richards@cyfoethnaturiolcymru.gov.uk
mailto:phil.stone@canoewales.com
mailto:Leasa.Fielding@gov.wales
mailto:Michaela.Scrivin@cyfoethnaturiolcymru.gov.uk

Y rhestr o gamau gweithredu o gyfarfod mis Mawrth 2024 

1. Yr wybodaeth ddiweddaraf gan bartneriaid: Unrhyw wybodaeth ddiweddaraf gan 
bartneriaid nas cyflwynwyd, i’w cyflwyno i Michaela erbyn diwedd mis Hydref. 
Cyflawnwyd 

2. Michaela i drefnu’r cyfarfod nesaf ar gyfer hydref 2024. Cyflawnwyd 

Prosiect Adfer Dalgylch Gwy Uchaf  

Rhoddodd Henry Richards o CNC gyflwyniad ar Brosiect Adfer Dalgylch Gwy Uchaf, 
sef prosiect pum mlynedd, gwerth £10 miliwn yn anelu at wella dalgylch ac ardal 
gadwraeth arbennig Gwy Uchaf. Roedd yr amcanion yn cynnwys: 

• gwella ansawdd cynefinoedd ar gyfer cynefinoedd a rhywogaethau pwysig 

• gwella cydymffurfedd â thargedau, gan gynnwys y Gyfarwyddeb Fframwaith Dŵr 
ac ardal cadwraeth arbennig 

• cynyddu gwydnwch i’r newid yn yr hinsawdd, llygredd a rhywogaethau estron 
goresgynnol 

• diogelu iechyd hirdymor y dalgylch 
 
Nodwyd bod camau gweithredu’r prosiect yn cynnwys rheoli lledaeniad ac effaith 
rhywogaethau estron goresgynnol, ynghyd ag adfer coridorau afonydd a pharthau 
glannau afonydd, arafu llif dyfroedd uwchdirol, adfer ac ailgysylltu gorlifdiroedd, a 
chael gwared ar strwythurau artiffisial neu eu haddasu. Rhoddodd Henry drosolwg o 
feysydd ffocws cychwynnol y prosiect, ynghyd â rhai o’r camau gweithredu a 
gynlluniwyd ar eu cyfer. O ran rhywogaethau estron goresgynnol, nodwyd bod jac y 
neidiwr yn eang ei wasgariad ar draws y dalgylch, a phenderfynodd y tîm nodi 
isafonydd llai ar ben y dalgylchoedd lle y gellid dileu jac y neidiwr, a gweithio i lawr yr 
afon o’r fan honno. Nodwyd nad oedd ganddyn nhw wirfoddolwyr ar gyfer y prosiect, 
felly roeddent yn gobeithio gweithio gyda sefydliadau a phartneriaid eraill er mwyn, 
efallai, sefydlu grwpiau cymunedol ar gyfer y dyfodol. Roeddent hefyd wedi cysylltu â 
CABI ynghylch rheolaethau biolegol, ond cafwyd anhawster dod o hyd i safleoedd a 
oedd yn bodloni’r meini prawf ar gyfer treialon ffwng rhwd (h.y. heb fod o dan 
lifogydd, heb eu pori); felly, byddent yn gwerthfawrogi unrhyw awgrymiadau o ran 
safleoedd gan ymarferwyr rhywogaethau estron goresgynnol. Roedd y tîm hefyd 
wedi dod o hyd i ardaloedd â mwy o bidyn-y-gog Americanaidd yn ardaloedd ffocws 
Hirnant a Marteg nag a ragwelwyd; felly, roeddent wedi cloddio safleoedd hygyrch y 
flwyddyn honno, ac yn gobeithio cloddio a chwistrellu yn y blynyddoedd i ddod.  
 
Gofynnodd Henry i’r grŵp hwn am y canlynol: 

• Rhagor o wybodaeth am leoliadau pidyn-y-gog Americanaidd a/neu safleoedd 
addas ar gyfer treialon rhwd jac y neidiwr 

• Cysylltiadau ar gyfer grwpiau rhanddeiliaid neu wirfoddolwyr yn gweithio yn y 
maes hwn 

• Enghreifftiau neu astudiaethau achos ar gyfer atal cytrefu gan rywogaethau estron 
goresgynnol ar lannau afonydd trwy blannu ar lannau afonydd  

• Unrhyw awgrymiadau eraill ynghylch rhywogaethau estron goresgynnol 
 
Camau gweithredu: 

• Phil Stone i siarad â Henry am godi ymwybyddiaeth padlwyr a’u cael i roi gwybod 
am rywogaethau estron goresgynnol ar yr adrannau sy’n cael eu padlo at 
ddibenion hamdden.  

• Fergus O’Brien i siarad â Henry am waith arall ar rywogaethau estron goresgynnol 
sy’n digwydd yn y dalgylch trwy brosiect y Goedwig Law Geltaidd, am safleoedd 
treial rhwd posibl ar weithfeydd trin carthion, a phlannu ar lannau afonydd i atal 
cytrefu gan jac y neidiwr, neu ailgytrefu ar lannau afonydd.  

 

Property Care Association (PCA)  

Rhoddodd Daniel Docking gyflwyniad am god ymarfer newydd y PCA o ran 
planhigion estron goresgynnol (https://www.property-
care.org/write/MediaUploads/Document/FINAL_GuidanceNote-
InvasiveWeedsUKCodeofPracticeforManagementofNon-NativePlants.pdf), gan nodi, 
er mai clymog Japan oedd y ffocws i’r rhan fwyaf o randdeiliaid, bod ystod ehangach 
o blanhigion goresgynnol ar y tir ac yn y dŵr yn achosi problemau. Nodwyd bod y 
PCA wedi cydweithio ag aelodau’r Grŵp Rheoli Chwyn Goresgynnol (IWCG) i greu’r 
cod ymarfer hwn yn benodol ar gyfer planhigion ar y tir. 
 
Nodwyd bod y ddogfen yn amlinellu rhai o’r agweddau a’r gofynion allweddol ar gyfer 
rheoli a dileu planhigion estron goresgynnol, gan gynnwys dangos cymhwysedd, 
tynnu sylw at ddeddfwriaeth a oedd yn benodol ar gyfer pob rhanbarth daearyddol yn 
y DU, e.e. cydymffurfedd RD:58 yng Nghymru, opsiynau adfer, cynlluniau rheoli 
chwyn integredig a chyfnodau monitro addas. 
 
Nodwyd y gellid defnyddio’r cod ymarfer newydd ar y cyd â dogfen PCA arall, sef yr 
‘Adroddiad enghreifftiol ar gyfer planhigion estron goresgynnol’ a oedd yn adroddiad 
o safon uchel i’r rhai a oedd yn ymgymryd â chael gwared â phlanhigion estron 
goresgynnol ac yn ysgrifennu cynlluniau rheoli. Nodwyd ei bod yn darparu fframwaith 
newydd ar gyfer asesu peryglon planhigion estron goresgynnol. Drwy ddilyn y siart lif 
nodwyd y gellid gwneud asesiad rhesymol i asesu perygl planhigion estron 
goresgynnol ar y tir, a oedd yn rhywbeth a fu’n bosibl ar gyfer clymog Japan yn unig 
mewn dogfen gyhoeddus o’r blaen.  
 
Nodwyd bod fersiwn ddigidol y cod ymarfer yn cael ei rhannu’n eang fel offeryn porth 
ar gyfer rhannu gwybodaeth, ac y byddai copi printiedig am ddim yn cael ei ddarparu 
i bawb a fyddai’n bresennol yng nghynhadledd ryngwladol y PCA ar chwyn 
goresgynnol, i’w gynnal ar 28 Tachwedd yn The Slate ar gampws Prifysgol Warwick. 
Cliciwch ar y ddolen i gael gwybod mwy: https://www.property-
care.org/events/conferences/2024-invasive-weed-conference/17690. 
 

Diweddariad WaREN 

Dangosodd Gareth Holland-Jones fideo yn rhoi’r wybodaeth ddiweddaraf am waith 
WaREN yn hyrwyddo bioamrywiaeth a gwydnwch ecolegol trwy ddatblygu dull 
cydweithredol a chynaliadwy o reoli rhywogaethau estron goresgynnol ledled Cymru. 
Roedd hyn yn cynnwys gweithio gyda rhanddeiliaid i fynd i’r afael â rhywogaethau 
estron goresgynnol, ynghyd â chodi ymwybyddiaeth mewn digwyddiadau i’r 
cyhoedd. Yn ystod y flwyddyn, roedd WaREN wedi bod yn targedu rhwng Glannau 
Dyfrdwy, Wrecsam, Llandudno a’r Rhyl, Afon Menai a Chanol Ynys Môn yng 
Ngogledd Cymru,  
ac Abertawe, Merthyr Tudful, Caerdydd a Chasnewydd yn Ne Cymru.  

https://www.property-care.org/write/MediaUploads/Document/FINAL_GuidanceNote-InvasiveWeedsUKCodeofPracticeforManagementofNon-NativePlants.pdf
https://www.property-care.org/write/MediaUploads/Document/FINAL_GuidanceNote-InvasiveWeedsUKCodeofPracticeforManagementofNon-NativePlants.pdf
https://www.property-care.org/write/MediaUploads/Document/FINAL_GuidanceNote-InvasiveWeedsUKCodeofPracticeforManagementofNon-NativePlants.pdf
https://www.property-care.org/events/conferences/2024-invasive-weed-conference/17690
https://www.property-care.org/events/conferences/2024-invasive-weed-conference/17690

Yn y dyfodol, byddai WaREN yn trefnu hyfforddiant mapio rhywogaethau estron 
goresgynnol ledled Cymru, yn chwilio am fwy o brosiectau a chymunedau i 
ymgysylltu â nhw, ac yn cynllunio gwaith rheoli rhywogaethau estron goresgynnol 
pellach yn 2025. Nodwyd y gallai unrhyw un a oedd yn dymuno cael rhagor o 
wybodaeth neu’n dymuno gweithio gyda WaREN gysylltu â Gareth drwy anfon 
neges e-bost i: Gareth.Holland-Jones@northwaleswildlifetrust.org.uk. 
 

Yr wybodaeth ddiweddaraf gan yr Arolygiaeth Rhywogaethau Estron 
Goresgynnol 

Cyflwynodd Conor O’Donoghue o Arolygiaeth Rhywogaethau Estron Goresgynnol 
Prydain ei hun fel un o 17 swyddog gorfodi rhywogaethau estron goresgynnol 
newydd ledled y DU, a oedd yn canolbwyntio ar ymgysylltu â materion rhywogaethau 
estron, ymwybyddiaeth o gydymffurfio, a gorfodi deddfwriaeth rhywogaethau estron 
goresgynnol. Nodwyd bod Conor wedi’i leoli yng nghanolbarth Cymru, a’i 
gydweithiwr Ian Williams wedi’i leoli yn Ynys Môn. Ers eu recriwtio ym mis Ebrill 
roedden nhw wedi gwneud y canlynol: 

• Trafod offer a bioddiogelwch gyda thros 100 o bysgotwyr 

• Sefydlu presenoldeb a gweithredu ar halogiad Azolla sp. mewn canolfannau 
garddio 

• Gweithio gyda chynghorau i gael gwared ar SOSC Gunnera sp. o’u tir 

• Rhoi adnoddau a chymorth i gyfleusterau sy’n cynnig chwaraeon dŵr 

• Corlannu geifr ar Ben y Gogarth 

• Cynnig cymorth parhaus i waith a phrosiectau ymateb cyflym mewn ardaloedd 
eraill, yn cynnwys yr Alban 

 
Nodwyd bod Conor yn bwriadu gweithio’n rhagweithiol gyda Llu’r Ffiniau, e.e. yng 
Nghaergybi, er mwyn atal rhywogaethau rhag ymsefydlu, yn hytrach na 
chanolbwyntio’n llwyr ar waith adweithiol. Yr oedd hefyd yn gwneud adolygiadau 
chwarterol ar-lein er mwyn monitro rhywogaethau estron goresgynnol yn cael eu 
gwerthu dros y we.  
 
Nodwyd bod y gwaith a oedd ar y gweill yn cynnwys y canlynol: 

• Ymweliadau corfforol â safleoedd trwyddedig fel sŵau 

• Adolygiad o fethodolegau ar gyfer adrodd a chofnodi data 

• Cynorthwyo’r gwaith o gasglu data o safleoedd Sarracenia purpurea mewn 
gwledydd ar y ffin, gan gynnwys rheoli safleoedd yn weithredol lle bo angen 

• Casglu a gwerthuso data er mwyn sefydlu bygythiadau presennol neu bosibl i 
fywyd gwyllt Cymru 

• Cynnig cymorth gyda gwaith rhywogaethau estron goresgynnol sefydliadau eraill, 
fel dileu rhywogaethau neu fynd i ddigwyddiadau addysgol 

 
Nodwyd y gellid cysylltu ag Ian a Conor drwy anfon neges e-bost i 
ian.willliams@apha.gov.uk a conor.odonoghue@apha.gov.uk yn y drefn honno i gael 
gwybodaeth, adnoddau yn Gymraeg a Saesneg, neu i gydweithio. 
 
Cam gweithredu: Cychwynnodd Phil Stone drafodaeth ynghylch pecynnau ‘Edrych, 
Golchi, Sychu’. Phil i gasglu tystiolaeth ynghylch effaith barhaus pecynnau gan 

mailto:Gareth.Holland-Jones@northwaleswildlifetrust.org.uk
mailto:ian.willliams@apha.gov.uk
mailto:conor.odonoghue@apha.gov.uk

Paddle UK. Cynnal trafodaeth ynghylch cyllid ar gyfer y rhain. Leasa i anfon 
manylion cyswllt Ben Francis, sef Cydlynydd APHA ar gyfer grwpiau gweithredu 
lleol, at Phil.  
 

Cylchlythyr Grŵp Rhywogaethau Estron Goresgynnol Partneriaeth 
Bioamrywiaeth Cymru 

Rhoddodd Michaela Scrivin gipolwg ar gylchlythyr newydd Grŵp Rhywogaethau 
Estron Goresgynnol Partneriaeth Bioamrywiaeth Cymru, a oedd bellach yn cael ei 
ailgychwyn ar ôl seibiant er mwyn caniatáu i WaREN ei symud ymlaen. Dywedodd y 
byddai’r fformat yn newid i ‘e-gylchlythyr’ dros e-bost, a fyddai’n ceisio darparu 
fformat hawdd deniadol, hawdd ei ddarllen. Dylai’r fformat cylchlythyr hwn ddarparu 
meta-ddata ar ba mor eang y caiff y cylchlythyr ei rannu a’i ddarllen, gan roi 
gwybodaeth feintiol inni am ei gyrhaeddiad am y tro cyntaf. 
 
Ychwanegodd Michaela mai cylchlythyr Grŵp Rhywogaethau Estron Goresgynnol 
Partneriaeth Bioamrywiaeth Cymru oedd hwn, felly roedd y cynnwys yn dibynnu ar yr 
aelodau grŵp hyn. Nodwyd ei fod yn cael ei goladu a’i fformadu ganddi hi, ond nid ei 
ysgrifennu ganddi hi; felly, gofynnodd i bawb ymateb i’r galwadau am gynnwys, ac y 
byddai cynnwys lluniau gyda’r testun yn ddelfrydol. 
 
Byddai amseriad y cylchlythyr yn newid ychydig. Gyda chyfarfodydd Grŵp 
Rhywogaethau Estron Goresgynnol Partneriaeth Bioamrywiaeth Cymru yn cael eu 
cynnal ym mis Hydref a mis Ebrill, y gobaith fyddai dosbarthu’r cylchlythyr rhwng y 
cyfarfodydd; felly, ym mis Ionawr a mis Gorffennaf. Fodd bynnag, roedd yn debygol y 
byddai’r cylchlythyr cychwynnol yn cael ei ryddhau ym mis Tachwedd 2024. Byddai 
ar gael yn Gymraeg a Saesneg, gyda phobl yn gallu tanysgrifio i’r naill neu’r llall, 
neu’r ddau. Nodwyd y gellid cyfeirio unrhyw sylwadau neu ymholiadau am y 
cylchlythyr at michaela.scrivin@cyfoethnaturiolcymru.gov.uk. 
 

Cwestiynau ac atebion gan aelodau ar yr wybodaeth ddiweddaraf gan 
bartneriaid 

Aeth Leasa drwy’r wybodaeth ddiweddaraf gan bartneriaid, a ddosbarthwyd cyn y 
cyfarfod.  
 
Cam gweithredu: Gofynnwyd i’r partneriaid hynny nad oedd wedi llwyddo i anfon yr 
wybodaeth ddiweddaraf at Michaela cyn y cyfarfod wneud hynny erbyn 15 
Tachwedd, fel y gellid ei chynnwys gyda’r cofnodion pan fyddent yn cael eu 
dosbarthu.  
 

Unrhyw fater arall 

• Roedd y ddogfen ‘negeseuon allweddol’ yr oedd Tom Warren yn gweithio arni cyn 
iddo ymadael wedi’i chwblhau a’i lanlwytho i wefan Grŵp Rhywogaethau Estron 
Goresgynnol Partneriaeth Bioamrywiaeth Cymru, ac ar gael yma: 
https://www.biodiversitywales.org.uk/File/699/cy-GB.  

mailto:michaela.scrivin@cyfoethnaturiolcymru.gov.uk
https://www.biodiversitywales.org.uk/File/699/cy-GB

• Awgrymodd Anna Holmes cael cyflwyniad gan APEM / CNC y mis Ebrill canlynol 
ar y cynlluniau ar gyfer ardaloedd morol gwarchodedig, gan fod y prosiect yn dod i 
ben ym mis Ebrill 2025.  

• Cyfarfod nesaf Grŵp Rhywogaethau Estron Goresgynnol Partneriaeth 
Bioamrywiaeth Cymru i’w drefnu ar gyfer 9 Ebrill 2025.  

 
Cam gweithredu: Michaela i drefnu’r cyfarfod nesaf ar gyfer 9 Ebrill 2025. 
 


